COFNODION RHIF 7

Pwyllgor Cyllid Medi 30ain 2002

1. Yn Bresennol

Alwyn R. Owens, (Cadeirydd), O. Gwyn Davies, (Trysorydd), Rheinallt Thomas, Edgar Williams, Edward M. Jones,O. Gwyn Davies, Islwyn Humphreys, Sian Eirian, Sheelagh Edwards, Meriel Parry, Llinos Hughes, Doris Jones, Alwen Jones, Mora Barton, John M.Davies, Sian Pritchard, Einir W. Morris.

2. Ymddiheuriadau

Trefor Edwards, Margaret Chantrell, Ruth Davies, Delyth Rees, Derek Evans, Geraint Thomas, Helen Evans, Eirianwen Williams.

3. Cofnodion 8 Gorff 2002

Croesawyd pawb i’r pwyllgor gan y Cadeirydd a derbyniwyd cofnodion pwyllgor  Gorffennaf 8fed 2002 fel rhai cywir.

4. Pwyllgorau Apêl  

Cafwyd adroddiadau manwl o’r gwahanol ardaloedd a nodwyd bod nifer o drafodaethau a chyfarfodydd yn parhau a bod ardaloedd eraill wedi dechrau ar y gwaith yn barod. 

Mynegwyd cryn bryder yngl(n ag amryw o ardaloedd oedd hyd yn hyn heb gychwyn  sefydlu pwyllgorau lleol, a hefyd un neu ddau o gynghorau tref lle’r oedd ein gobeithion yn o uchel. Yn achos Cylch Alaw /Cybi, yr oedd Derek wedi ymweld â nifer o ardaloedd, ond oherwydd galwadau eraill ar ei amser fel cadeirydd y Pwyllgor Gwaith, teimlai y dylid penodi person neu bersonau allweddol i gydgordio gwaith y pwyllgorau Apêl lleol. Cynigwyd nifer o enwau a chytunodd Edward Morus Jones i ymweld a Lesley a Menna Lloyd Jones i ofyn iddynt ymgymryd a’r gwaith yma ac i sicrhau y cyswllt personol.

5. Rhodd Cymorth

Cafwyd adroddiad manwl gan Islwyn Humphreys. 

Nododd pa mor bwysig yw: 

· bod y ffurflenni yn cael eu cwblhau yn fanwl, 

· bod swm yn cael ei nodi yn llawn ac yn eglur,

· os oes dau enw ar y ffurflen (gwr a gwraig) yna mae’n bwysig bod y ddau yn arwyddo; os mai un sydd wedi arwyddo yna hanner y swm a derbynnir.

Hefyd roedd nifer o wallau ar yr amlenni casglu o d( i d(.

· Mae’n bwysig bod yr enw, y cyfeiriad a’r côd post wedi ei ysgrifennu yn glir ac yn eglur arnynt a hefyd y swm.

· Os oes enw dau berson ar yr amlen yna mae’n bwysig bod y ddau yn talu Treth Incwm

· Mewn gwirionedd, mae un enw yn ddigonol ar yr amlen, os yw’n drethdalwr.

Cytunwyd trosglwyddo’r adroddiad yna i’r Pwyllgor Gwaith.

Derbyniodd y Pwyllgor eglurhad Sian Eirian yngl(n ag yswiriant yr Urdd pan nodwyd pryder am gadw swm o arian yn y cartrefi dros nos neu dros ben wythnos, sef mai ‘public liability’ yn unig yw’r yswiriant canolog, ac nad yw’n gwarchod neb rhag lladrad.

6. Llogau 

Bydd llogau’r arian a delir i mewn yn mynd yn ganolog i Gronfa’r Eisteddfod, ac nid i gredyd yr ardaloedd lleol, ond, wrth gwrs, bydd Ad-daliadau Treth Rhodd Cymorth yn ymddangos yng nghyfrif y cronfeydd lleol fel y daw yr arian i law.

7. Nwyddau 

Trosglwyddodd “Menter a Busnes” £9000 i gyfrif yr Eisteddfod. Bydd hyn yn gwarchod unrhyw golled all ddigwydd.

Gwerthwyd nifer o nwyddau yn y Primin.

Bethan Wyn Jones a Jean Humphreys fydd yn gyfrifol am y nwyddau a hefyd am bosteri gwag A3 ac A4 ar gyfer hysbysebu. Mae yna drefn fanwl o nôl a dychwelyd nwyddau i’r stôr yn Nhalwrn.

Mae y nwyddau mewn stôr wedi eu hyswirio gan y Mudiad .

8. Canllawiau ar gyfer Pwyllgorau Apêl Lleol

Dosbarthwyd y canllawiau yma gan y Cadeirydd.

Mae’n bwysig cael enwau, cyfeiriadau a/neu rif ffôn personau cyswllt y Pwyllgorau Lleol.

Os gwelwch yn dda a wnaiff yr is‑gadeiryddion eu hanfon i Ysgrifennydd y Pwyllgor Cyllid: Einir W. Morris, Rhiwen, Ffordd Pentraeth,  Porthaethwy – Ffon 01248 713549

9. Safle’r Eisteddfod  

Datganwyd mai yn y Pwyllgor Gwaith nesaf y cyhoeddir Safle’r Eisteddfod.

Dywedodd Sian Eirian bod trafodaethau tir wedi eu cwblhau ond bod yn rhaid mynd trwy’r sianelau cywir cyn datgelu dim, ac mai nid o ochr yr Urdd mae’r oedi.

Pwysleisiodd Sian Eirian bod y cyd-weithrediad rhwng yr Urdd a’r Cynghor Sir yn arbennig o dda ac y dylai parhau felly.

10. Dyddiad Pwyllgor Cyllid nesaf  

Nos Lun Tachwedd 25ain m 7 o’r gloch yn 

